
Imm. 128 

Uunga siunnersuut: Inuit innarluutillit tapersersorneqarnissaannut Inatsisartut inatsisaata 

allanngortinneqarnissaanut Inatsisartut inatsisaat. 

Meeqqanut, Inuusuttunut, Ilaqutariinnut Inatsisillu Atuutsinneqarnerannut Naalakkersuisoq 

Imm. 129 

Uunga siunnersuut: Meeqqat tapersersorneqarnissaannut Inatsisartut inatsisaata 

allanngortinneqarnissaanut Inatsisartut inatsisaat. 

Meeqqanut, Inuusuttunut, Ilaqutariinnut Inatsisillu Atuutsinneqarnerannut Naalakkersuisoq. 

 

Immikkoortoq 128 Inuit innarluutillit tapersersorneqarnissaannut Inatsisartut inatsisaata 

allanngortinneqarnissaanut Inatsisartut inatsisissaattut siunnersuut   

Taamatullu  

Immikkoortoq 129 Meeqqat tapersersorneqarnissaannut Inatsisartut inatsisaata 

allanngortinneqarnissaanut Inatsisartut inatsisissaattut siunnersuut siunnersuutit taakku marluk imm. 

128 aammalu 129 ataatsikkut oqaluuserineqarlutillu suliarineqartussatut qaqilerneqartut imatut 

Naleqqamiit oqaaseqarfigissavarput. 

Immikkoortoq 128-imi Inuit innarluutillit tapersersorneqarnissaannut Inatsisartut inatsisaata 

allanngortinneqarnissaa pillugu Inatsisartut inatsisissaattut siunnersuut saqqummiussaat imaqarpoq 

akiliunneqarluni ukiumoortumik tikeraarluni angalasinnaatitaanerit inunnut innarluutilinnut 

eqqartuussut eqqartuussiviulluunniit aalajangernerata kingorna ulloq unnuarlu neqeroorummi 

inissinneqarsimasunut atuutissanngittoq siunnersuummi erseqqissarneqarluni 

Taamatullu immikkoortoq 129 Meeqqat tapersersorneqarnissaannut Inatsisartut inatsisaata 

allanngortinneqarnissaa pillugu Inatsisartut inatsisissaattut siunnersuut saqqummiunneqarpoq, 

tassani akiliunneqarluni ukiumoortumik tikeraarluni angalasinnaatitaanerit meeqqanut eqqartuussut 

eqqartuussiviulluunniit aalajangernerata kingorna ulloq unnuarlu paaqqinnittarfimmut  

inissinneqarsimasunut atuutissanngimmat siunnersuutip imarisaa erseqqissarneqarnissaanik 

imaqarpoq. Meeqqat ulloq unnuarlu paaqqinnittarfimmut nunagisap avataaniittumut 

inissinneqarsimasut Meeqqat tapersersorneqarnissaannut Inatsisartut inatsisaat malillugu ukiumut 2-

riarlutik nunagisaminnut akiliunneqarlutik angalasinnaatitaasut erseqqissarneqartut ilagaat. 

Inatsisartut Inatsisissaattut siunnersuutit taakku marluk imm. 128 aammalu imm. 129 

ersarissaaviusumik atuuffiinut naleqqussarneqartut pillugit ataatsimiititaliami susassaqartumut 

sukumiisumik suliarineqarnissaat Naleqqamiit innersuussutigaagut. 

 

 


